
ట్లొండొరుల వ్రేయుచును నొండొరుల మీఱుచును

నొండొరుల డాయుచును దండితన మొప్పన్

భండనము చేసి రురుమండల గతు ల్దనరి

చండతరరోషములు నిండి పొలుపారన్.

	ఆ.	
పోరిపోరి యొక్కవూఁపున నిద్దఱు

నొక్క[1]సారి గదల నిక్కివ్రేయఁ

దలలు వగిలి కూలి రిలమీఁద వ్రాలుచుఁ

గులిశనిహతిఁ గూలు కొండలట్లు.

	వ.	
ఇట్లు సుందోపసుందులు పంచత్వంబు నొందినం జంచలించి త

త్సైన్యంబు దైన్యంబునం గనుకనిం బఱచె నంత.

	క.	
నెట్టనఁ దనకతమున నా

కట్టిఁడి రక్కసులు వడినఁ గమలానన దాఁ

జెట్టు దిగివచ్చె నల్లనఁ

జెట్టున దిగినట్టి యలరు చెలువము దోఁపన్.

	వ.	
ఇట్లు మ్రాను దిగివచ్చి విద్యుద్రేఖయుం బోలె గగనగతిం బఱచి

కమలసంభవుకడకుం జని ప్రణమిల్లిన తిలోత్తమం గని కరుణించి

సూర్యస్థానంబున నాచంద్రార్కంబుగా ననేకభోగానుభవంబులు

సేయుమని వరం బిచ్చె నట్లు భృగుపుత్రి మాఘస్నానఫలం

బునం జేసి సూర్యసన్నిధి నేఁడును ననవరతసుఖంబు లనుభ

వించుచున్నయది.

	ఆ.	
అట్లు గాన భక్తి ననవరతంబును

మకరయుక్తసూర్యమాఘతిథులఁ

బరమపదము గోరు నరులు సుస్నానంబుఁ

జేయవలయుఁ జూవె శిష్టచరిత!

	↑ మొగిన (తి) 

		 ఈ పేజీలో చివరి మార్పు 28 జూలై 2023న 00:24కు జరిగింది.

